
Wapendwa Washirika, 

 

Tunafurahi kushiriki nawe kifurushi cha rasilimali ili kuwezesha utekelezaji waItifaki ya Umoja wa Mataifa 

kuhusu Madai ya Unyonyaji wa Kingono na Dhuluma Unaohusisha Washirika wa Utekelezaji (Itifaki ya 

Washirika wa Utekelezaji (Implementing Partners /IP) wa Umoja wa Mataifa), kwa lengo la kupunguza 

hatari za unyonyaji wa kingono na dhuluma (Sexual Exploitation and Abuse / SEA) katika utekelezaji wa 

programu katika sekta ya maendeleo na kibinadamu.  

Chini ya Itifaki hiyo, unyonyaji wa kingono ni dhuluma yoyote halisi au iliyojaribiwa ya nafasi ya hatari, 

madaraka tofauti, au uaminifu, kwa madhumuni ya kingono, ikijumuisha, lakini siyo tu, kufaidika kifedha, 

kijamii au kisiasa kutokana na unyonyaji wa kingono wa mtu mwingine. Dhuluma ya kijinsia inamaanisha 

uingiliaji halisi wa kimwili au tishio la asili ya kingono, iwe kwa nguvu au chini ya hali zisizo sawa au za 

kulazimishwa. Hizi ni tofauti na unyanyasaji wa kijinsia, ambao unafafanuliwa kama hatua yoyote ya 

kingono isiyokubalika, ombi la kupendelewa kingono, tabia ya matusi au ya kimwili au ishara ya asili ya 

kingono, au tabia nyingine yoyote ya asili ya kingono ambayo inaweza kutarajiwa au kudhaniwa 

kusababisha kosa au udhalilishaji kwa mwingine. 

Kama Umoja wa Mataifa, tumejitolea kuhakikisha washirika wetu wanashughulikia unyanyasaji wa 

kingono na dhuluma kupitia hatua zinazofaa za kuzuia, uchunguzi na hatua za kurekebisha, kama 

ilivyobainishwa katika Itifaki ya Washirika wa Utekelezaj (IP) ya Umoja wa Mataifa.  

Mchakato huanza na tathmini ya pamoja inayojumuisha viwango vinane vya msingi vya kutathmini uwezo 

wa shirika wa washirika wetu kuzuia na kukabiliana na unyonyaji wa kingono na dhuluma (SEA). Tathmini 

hiyo ilitengenezwa katika mchakato wa mashauriano na wadau mbalimbali, wakiwemo mashirika ya Umoja 

wa Mataifa na washirika wa shirika la asasi ya kiraia (Civil Society Organizations /CSO). Inakusudiwa 

kuyapa mashirika ya Umoja wa Mataifa na washirika wao msingi wa kufuatilia maendeleo ya uwezo wa 

shirika wa washirika kwenye Kinga dhidi ya Unyonyaji wa Kingono na Dhuluma (Protection against Sexual 

Exploitation and Abuse / PSEA) na kuchochea uimarishaji wa uwezo wa shirika wa Kinga dhidi ya 

Unyonyaji wa Kingono na Dhuluma (PSEA). 

Mbali na kutekeleza Itifaki ya Washirika wa Utekelezaji (IP) ya Umoja wa Mataifa kwa kutumia zana ya 

pamoja, tunafurahi pia kuwa na mtazamo wa pamoja. Hii ni pamoja na utambuzi wa pande zote wa tathmini 

zilizofanywa na mashirika yoyote ya Umoja wa Mataifa yanayoshiriki na mwongozo wa pamoja 

uliojumuishwa katika kifurushi hiki cha rasilimali. 

  

Kifurushi hiki ni pamoja na yafuatayo:  

1. Kiolezo cha Mpango wa Kujitathmini na kuimarisha uwezo wa utekelezaji na ufuatiliaji: Kiolezo 

kinajumuisha kiolezo kilichoidhinishwa na Kamati ya Kudumu ya Mashirika ya Kimataifa (Inter-

Agency Standing Committee /IASC) (kilichobadilishwa kuwa umbizo la lahajedwali) kwa 

washirika kujitathmini. Pia inajumuisha karatasi kwa ajili ya wafanyakazi wa Umoja wa Mataifa 

kukadiria na kufunga tathmini, kielelezo kitakachotumika kwa pamoja kuandaa mpango wa 

utekelezaji wa kuimarisha uwezo na kufuatilia mpango huo’; 

2. Kufanya kazi na mfumo wa Umoja wa Mataifa: Taarifa muhimu kwa Washirika wa Utekelezaji 

wa Umoja wa Mataifa juu ya kukamilisha Tathmini ya Uwezo wa Kinga dhidi ya Unyonyaji wa 

Kingono na Dhuluma (PSEA) : mwongozo wa pamoja kwa washirika juu ya mchakato wa 

tathmini, mwongozo wa kiufundi kwa kila kiwango cha msingi wakati wa mchakato wa 

kujitathmini, na viungo vya mifano mizuri / rasilimali zenye manufaa. 

3. Uwasilishaji wa mafunzo ya Itifaki ya Washirika wa Utekelezaji (IP) ya Kinga dhidi ya 

Unyonyaji wa Kingono na Dhuluma (PSEA)kwa washirika wa utekelezaji 

Maoni yoyote kuhusu mwongozo au zana yenyewe yanakaribishwa na yanapaswa kuelekezwa kwa 

wenzako katika shirika la Umoja wa Mataifa ambalo unafanya kazi nao.  

 

Kila la heri, 

    


